ӘОЖ 504.73(574.53)
ТЕХНОГЕНДІ ЛАСТАНҒАН АЙМАҚТАРДЫҢ  ӨСІМДІКТЕРГЕ ӘСЕРІ
5В060800 - Экология   – 4 курс  Қоңырова Б.А.
5В060800 - Экология   – 3 курс  Өмірбек Г.Б.
аға оқытушы Дәуметова С.Т.

Алматы технологиялық университеті

Алматы, Қазақстан, e-mail: daumetova83@mail.ru
           20-ғасырдағы ғылым мен техниканың дамуы ірі өнеркәсіп орындарының жедел өсуіне өз әсерін тигізді. Осыған орай қоршаған ортаға техногенді лас заттар мен қалдықтардың таралуы,тірі ағзаларға зиянды әсерін зерттеу өзекті мәселелердің бірі болды. Әр түрлі лас заттардың қоршаған ортаға таралуы антропогенді жолмен де жүзеге асуда. Оларға тау-кен өндіріс қалдықтарын, транспорт, жылу-электр орталықтарын жатқызуға болады. М.И.Овраченконың мәліметтеріне сүйенсек, металлургия зауыттарынан жыл сайын қоршаған ортаға 154650 т мыс, 121500 т мырыш, 89000 т қорғасын, 765 т кобальт, ал мұнай өнімдерін жағудан 1600 т сынап, 3600 т қорғасын, 700 т мырыш және автотранспорт газынан 260000 т қорғасын бөлінеді екен [1].

            Мұндай заттармен судың, топырақтың, ауаның ластануы Қазақстанның ірі өндіріс орталықтарында экологиялық өзекті мәселе болып саналады. Республика қалаларында атмосфера ауасын ластау жағдайын бақылауды, арнаулы қызмет орны РМН «казгидромет» жүргізеді. Оңтүстік Қазақстан облысы қауіпті экологиялық жағдайы қалыптасқан аймақтың бірі, мұнда Қазақстанның түрлі өнеркәсіп, өндіріс орындары шоғырланып, қоршаған ортаға зиянды заттар тарату қаупі бар.  Казгидрометтің хабарына қарағанда қазіргі уақытта бірнеше қалаларда атмосфера ауасының ластануына тексеру жүргузуде дегенмен кейбір қалаларда осы уақытқа дейін экология жағдайы өте күрделі. Мұндай жағдай Шымкент, Жамбыл, Алматы, Екібастұз қалаларынан байқалған. Өндіріс орындарынан шағатын қалдықтардың пайда болуының негізгі себептерін анықтап, оларды неғұрлым азайтудың жолдарын қарастырған дұрыс.
          Қазақстан Республикасының мемлекеттік қоршаған ортаны қорғау және республиканың табиғи ресурстарын тиімді пайдалану комитетінің мәліметіне қарағанда, үш жылдың ішінде атмосфера ауасының көрсеткіші тоннамен есептегенде, 2005 жылы кейбір көрсеткіштен жоғары болғандығын көреміз, мысалы, қорғасынның көрсеткіші 1770 тоннадан 1859 тоннаға өскен, ал мыс оксиді 1500-ге дейін кеміген. Басқа да ластаушы заттардың мөлшерін төмендегі 1- кестеден көруге болады . 
Атмосфера ауасын ластайтын арнаулы заттар,(т есебімен)

1- Кесте 
	Ластаушы заттар 
	      2005 ж.
	       2010 ж.
	      2015ж.

	Мыс оксиді
	1944,1
	1595,3
	1500,3

	Қорғасын оның қосындылары
	1770,1
	1676,7
	1859,7

	Цианды сутегі
	650,6
	2,1
	1,8

	Күкірт қышқылы
	1759,7
	1223,2
	1609,6

	Күл шаңы 
	9847,8
	11177,9
	16311,2

	Күкірт сутегі
	1154,2
	1516,6
	1428,2

	Фтор қосындысы(газ түрі)
	20998,8
	1666,0
	964,8

	Бензол 
	1123,1
	1284,2
	1314,1

	Ксилол
	1662,3
	1949,4
	1619,4

	Дихлорэтан
	843,9
	628,6
	386,6

	Фенол
	270,5
	262,9
	242,6

	Ацетон
	741,6
	810,5
	1164,9

	Бензин(көміртегіне шаққанда)
	2504,3
	3503,6
	2028,4


        Сондықтан қоршаған ортаны ауыр металдардан техногенді қалдықтардан тазарту және оны қалпында сақтау негізгі мәселенің бірі. Ластанған ортаны қалпына келтірудің физикалық, химиялық және биологиялық  жолдары белгілі. Олардың ішінде химиялық, физикалық әдістермен топырақты тазарту өте тиімсіз. Мысалы АҚШ-та бұл әдістермен бір тонна топырақты тазарту 1000 долларға дейін қаржы шығатындығы есептелген. Жалпы есептегенде бір гектар жерді тазартуға 750000 доллар шығын кетеді(қымбатқа түседі). Ең тиімдісі биологиялық әдіс (өсімдіктер арқылы). Сол себепті ластанған ортаны өсімдіктер көмегімен қайта қалпына келтіру жолдарын жасауға арналған зерттеулер соңғы кезде жоғарға қарқынмен жүргізілуде [2,3].    
       Өнеркәсіпті қалалардың үстінде қалыңдығы 1500-2000 миллиметрлік шаң мен түтін қабаты пайда болып, сол жерге түсетін күн сәулесінің біраз бөлігін жұтады. Осының салдарынан күн радияциясы жазда 20%, қыста 50% дейін кемитін көрінеді. Өте тығыз орналасқан қала құрылыстары ауаның табиғи қозғалыс айналымын тежейді, жылуды бойына тартып, температураны жоғарылатады.       Сондай-ақ қаладағы температура өздерінің маңайындағы ауылдарға қарағанда жоғары болады да, қалада өседі ағаштар ертерек гүлдейді. 

      Республиканың территорияларында ауаның ластану көздері бойынша 1-5 класты санитарлық зияндылықты мінездейтін 80 қалада орналасқан 3,5 мыңнан астам өндірістік кәсіпорындар болып табылады. Атмосфералық ауаның  ластануын бақылау Қазақстан республикасының 20-дан астам ірі қалалары мен өндірістік орталықтарында жүйелі жүргізіледі. Ауаның экологиялық жағдайына кері ықпал ететін негізгі себептері: 

    -қалалардағы өндірістік орталықтар 

    -автокөліктер 

    -ракеталық және сынақтық полигондар 

    -орман және дала өрттері 

    -өндірілген газдарды және мұнай өнімдерін шырақтарды жағу [4,5].

     Бұл  өндіріс орындарының маңайында жасыл желектің түрі аса көп емес 2- кестеде көрсетілген. Дегенмен, техногенді лас заттарға төзімді, қүрғақшылыққа бейімді, тұзды топыраққа төзімді түрлер кездеседі. Оларға күміс түстес үйеңкі, қара терек, аңтал, сүйір жапырақты шиде, үш инелі қармала өсімдіктері жатады. 

Кентау қаласының өнеркәсіп-өндіріс орындарынан щығатын ластаушы заттардың мөлшері 

2- Кесте 
	Өндіріс орындары 
	Ластаушы заттардың мөлшері, т,%( жылдық есеп)

	ЖЭС 
	13604
	29,4

	ЖЭО < Ачполиметалл >
	11212,1
	24,2

	Мырғалымсай кен орны 
	13200
	28,5

	Кен байыту фабрикасы 
	7531,6
	16,3

	Трансформатор зауыты 
	654,2
	1,6


       Автомобиль транспорты да қоршаған ортаға өз зиянын тигізетінін атап өттік. Қазақстан бойынша автокөліктерден жылына 1098 мың тонна газдар бөлінеді екен. Үлкен қалаларда ауа бассейнінің 70%-ы автокөліктерден шығатын газдармен былғанса, Алматы қаласының есебіне 90% үлесі бар екенін эколог ғалымдар зерттеу жүргізген. 

        Көше бойын көгалдандырып, ағаштарды, көшені жауындата шаю жұмыстарын күнделікті ұйымдастырып, қала ауасын ластаушы заттардың саны мен сапа көрсеткіштерінің динамикады зерттеп, неғұрлым төзімді түрлерді көбейтуді қолға алған дұрыс

      . 

